
Samuxda müharibə veteranları 
üçün təsərrüfatlar qurulub

Əmək və Əhalinin Sosial Müdafiəsi naziri Sahil 
Babayev Samux rayonunda Samux və Göygöl 
rayonlarının sakinlərini fərdi qaydada qəbul 

etməzdən öncə ümummilli liderimiz Heydər Əliyevin 
abidəsini ziyarət edib.

Vətəndaşların qəbulu zamanı müraciət edənlərin bir 
hissəsini şəhid ailələrinin üzvləri və müharibə veteranla-
rı təşkil edib. Müraciətlər pensiya və ünvanlı sosial yar-
dım, aktiv məşğulluq proqramlarına cəlb olunma, mənzillə 
təminat, əlillik və reabilitasiya, sosial xidmətlər və s. 
məsələlərlə bağlı olub.

Qeyd edək ki, hər bir müraciətə fərdi qaydada baxı-
laraq araşdırılıb və nəticəsinə əsasən tədbirlər görülüb. 
Vətəndaşların bir qisminin müraciətlərinə uyğun olaraq 
özünüməşğulluq, ictimai işlər və digər aktiv məşğulluq 
tədbirlərinə, reabilitasiya və sosial xidmətlərə cəlb olun-
maları və s. üçün qeydiyyatı aparılıb. 

Sonra nazir icra başçısı ilə özünüməşğulluq proqramı 
çərçivəsində Samuxda Vətən müharibəsi veteranları üçün 
qurulmuş kiçik təsərrüfatlara baş çəkiblər.

Fuad Həsi oğlu Qarayev üçün avtomobil şinlərinin 
bərpası və təmiri xidmətləri, Nihad İlham oğlu Quliyev üçün 
avtotəmizləmə xidmətləri üzrə yaradılmış təsərrüfatlar 
nəzərdən keçirilib. Hər iki müharibə veteranı onların sosial 
vəziyyətinin daim diqqətdə saxlandığına, qayğı ilə əhatə 
olunduqlarına, müraciətlərinə uyğun olaraq öz kiçik biznes 
sahələrini yaratmaları üçün göstərilən dəstəyə görə dövlət 
başçısına minnətdarlıqlarını ifadə ediblər.

Yeri gəlmişkən, deyək ki, şəhid ailələrinin üzvləri və 
müharibə iştirakçılarının məşğulluğu ilə bağlı işlər prioritet 
məsələ hesab edilir. Artıq 15 mindən çox şəhid ailəsi üzvü 
və veteranın işlə təminatına dəstək olaraq onların aktiv 
məşğulluq proqramlarına, o cümlədən, 8 min 600 şəxsin 
ailə təsərrüfatlarını yaratmaları üçün özünüməşğulluq 
proqramına cəlb olunmaları təmin edilib. 

“Xalq qəzeti”

Zəngilanın azadlığa qovuşması –  
Zəfər tariximizin parlaq səhifəsi 

Ermənistan işğal dövründə Qarabağ və Şərqi Zəngəzurun bütün yaşayış 
sahələrində olduğu kimi, Zəngilan rayonunda da salamat bir bina, infrastruktur 
saxlamayıb, bütün tikililəri, qurğuları dağıdıb, yerlə bir edib, maddi-mədəni 
irsimizin izlərini belə, vəhşiliklə silib. Yeraltı, yerüstü sərvətlərimizi talayıb. 

Zəngilan düşmən əsarətində olduğu 
dövrdə təхmini hеsаblаmаlаrа görə, rаyоnа 
3,4 milyаrd АBŞ dоllаrı ziyаn dəyib. Yаrdımçı 
təsərrüfаt sаhələri nəzərə аlınmаdаn, əhаliyə 
məхsus 11 min yаşаyış еvi, 150 şəхsi mаşın, 
43 min qаrаmаl, 92 min qоyun-кеçi, 265 min 
еv quşu, 1600 аrı аiləsi düşmənin əlinə кеçib. 

Rayonda sənaye əhəmiyyətli ehtiyatla-
rı 6,5 ton qızıl və 3 min ton mis təşkil edən 
Vejnəli qızıl yatağı, 107 hektar sahəsi olan 
Bəsitçay Dövlət Təbiət Qoruğu, Arazboyu 
yasaqlıq, 4 təbiət abidəsi, 10 min hektar xü-
susi mühafizə altında saxlanılan Araz palıdı 
meşəsi, 12 min 864 hektar dövlət meşə fon-
du talanıb. 

Zəngilanda Oxçuçay bu gün dünyada 
təbii fəlakət zonası kimi tanınır. Ermənistanın 
Qafan və Qacaran dağ-mədən sənayesinin 
tullantıları ilə hədsiz dərəcədə çirkləndirilən 
bu çay sanki sənaye tullantılarının kollektoru 
rolunu oynayır. Adları çəkilən müəssisələrdə 
sular təmizlənmədən birbaşa çaya axıdıldığı 
və çirklənmə səviyyəsi dəfələrlə normadan 
artıq olduğu üçün onun su ehtiyatlarının ölkə 
ərazisində istifadəsi yararsız hesab edilir.

Prezident İlham Əliyev Zəngilan rayon 
ictimaiyyətinin nümayəndələri ilə görüşündə 
düşmənin yaratdığı bu ağrılı problemə toxu-
naraq, çaydan götürülən analizlərin zəhərli 
maddələrin həcminin normadan dəfələrlə 
çox olduğunu göstərdiyini qeyd edib.

Ölkə rəhbəri düşmənin xarici şirkətlərlə 
birlikdə Vejnəli qızıl yatağını taladığını, qa-
nunsuz istismar etdiyini də diqqətə çatdırıb: 
“O xarici şirkətlərin məhkəməyə verilməsi 
prosesinə start verdik, yaxın gələcəkdə 
eşidəcəksiniz. Onların bu işdən boyun qa-
çırmaq cəhdləri demək olar ki, imkansızdır. 
Çünki hər şey göz qabağındadır. Başqa 
ölkənin ərazisində qanunsuz işlər görüb, bu-
radan qızılı qanunsuz olaraq daşıyıb və dün-
ya bazarlarında satıb. Biz onlarla əlbir olanla-
rı da məsuliyyətə cəlb edəcəyik. Beynəlxalq 
hüquqşünasları da cəlb etdik”.

Qələbədən sonra intibah dövrü 
Zəngilan işğaldan azad ediləndən dərhal 

sonra Prezident İlham Əliyev düşməndən 
təmizlənən bütün ərazilərdə olduğu kimi, bu 
rayonda da bərpa-quruculuq layihələrinin re-
allaşdırılmasını diqqət mərkəzində saxladı. 
Dövlətimizin başçısının rəhbərliyi ilə erməni 
barbarlığının qurbanı olan Zəngilanda ti-
kinti işləri geniş vüsət aldı, yüksək tex-
nologiyaların tətbiqinə start verildi, Qa-
rabağ bölgəsinin “yaşıl enerji” zonasına 
çevrilməsi istiqamətində önəmli tədbirlərin 
gerçəkləşdirilməsinə başlanıldı. 

Dövlətimizin başçısı ötən il oktyab-
rın 20-də Zəngilan rayon ictimaiyyətinin 
nümayəndələri ilə görüşü zamanı bildir-

di ki, bu gün Zəngilan tarixinin yeni şərəfli 
mərhələsini yaşayır, şəhərin Baş planı hazır-
lanır. Azad edilmiş bütün torpaqlarda birinci 
“Ağıllı kənd” layihəsi məhz Zəngilan rayo-
nunda həyata keçirilir.

Dövlətimizin başçısı həmin gün 
Zəngilanda rayonun Ağalı kəndində həyata 
keçirilən “Ağıllı kənd” layihəsi çərçivəsində 
görülən işlərlə, Zəngilan Beynəlxalq Hava Li-
manının tikintisi ilə, Dövlət Sərhəd Xidmətinin 
Zəngilan rayonunda yerləşən hərbi hissə 
kompleksində yaradılan şəraitlə tanış oldu, 
“Azərişıq” ASC-nin Zəngilan Rəqəmsal Ya-
rımstansiyasının təməlqoyma mərasimində 
və “Azərenerji” ASC-nin 110/35/10 kV-luq 
“Zəngilan” yarımstansiyasının açılışında iş-
tirak etdi. 

Bütün bunlar ölkə rəhbərinin işğaldan 
azad olunan bütün rayonlarda olduğu kimi, 
Zəngilanda da bərpa-quruculuq layihələrinin 
reallaşdırılmasını diqqət mərkəzində sax-
ladığını göstərir. Dövlətimizin başçısının 
rəhbərliyi ilə hazırda erməni barbarlığının qur-
banı olan rayonda tikinti işlərinin geniş vüsət 
alması, yüksək texnologiyaların tətbiqinə 
start verilməsi, Qarabağ bölgəsinin “yaşıl 
enerji” zonasına çevrilməsi istiqamətində 
önəmli tədbirlərin gerçəkləşdirilməsi də bu-
nun parlaq nümunəsidir.

Zəngilan işğaldan azad edildikdən sonra 
daim dövlət başçımızın diqqət mərkəzində 
olub. Ölkə rəhbəri hər dəfə rayona gəlişində 
burada mövcud vəziyyəti yerində nəzərdən 

keçirib, ermənilər tərəfindən bir çox hissəsi 
dağıdılan Bəsitçay qoruğunda çinar ağacları 
əkib, hava limanının təməlini qoyub. 

Ötən müddətdə işğaldan qurtulan digər 
torpaqlarımızda olduğu kimi, bura da geniş 
tikinti-quruculuq meydanına çevrilib. Gözəl, 
müasir Zəngilan şəhərinin qurulmasına start 
verilib. Ağalı kəndində “Ağıllı kənd” layihəsi 
uğurla gerçəkləşdirilərək zəngilanlıların ixti-
yarına verilib. 

Bu gün Zəngilan ölkəmizin nəqliyyat-
logistika mərkəzinə çevrilir. Rayonda 
tezliklə beynəlxalq hava limanının istifadəyə 
veriləcəyi gözlənilir. 

Yeri gəlmişkən, Zəngilanın yenidən qurul-
ması və bərpası BMT-nin Dayanıqlı İnkişaf 
Məqsədləri nəzərə alınmaqla gerçəkləşdirilir. 
Burada həmçinin mədəni irsin qorunması və 

gələcək nəsillərə ötürülməsi üçün Heydər 
Əliyev Fondunun maliyyə dəstəyi ilə köhnə 
Zəngilan şəhər məscidinin əsaslı şəkildə 
təmiri həyata keçirilir, yaxınlığında isə 
şəhərin ümumi əhali sayını nəzərə alaraq, 
yeni daha böyük bir məscidin tikintisi aparılır. 
Həmçinin Zəngilanda İşğal, Zəfər muzeyləri 
komplekslərinin və Memorial Parkın tikintisi 
də planlaşdırılır.

Zəngilan ərazisindən keçən  Horadiz–
Ağbənd dəmir yolu xətti 2023-cü ildə, 
Əhmədbəyli–Horadiz–Mincivan–Ağbənd av-
tomobil yolu isə 2024-cü ildə yekunlaşacaq. 

V.BAYRAMOV,  
“Xalq qəzeti”

Zəngilanın azad olunmasından 2 il keçir

19 oktyabr 2020-ci il
Həmin gün:

 9 Prezident İlham Əliyev TASS informasiya 
agentliyinə müsahibə verib. Dövlətimizin başıçısı 
müsahibədə deyib: “Rusiya münaqişənin nizamlanma-
sında həmişə mühüm rol oynayıb və mən bu barədə 
demişəm, bunun üçün həm tarixi, həm də coğrafi xarak-
terli obyektiv səbəblər var. Səbəblərdən biri də budur 
ki, Rusiya onilliklər boyu bizim regionda aktiv fəaliyyət 
göstərir və qarşılıqlı əlaqələr yüksək səviyyədədir…”; 

 9 Prezident İlham Əliyev oktyabrın 19-da Türkiyə 
Böyük Millət Məclisinin Sədri Mustafa Şentopun başçı-
lıq etdiyi nümayəndə heyətini qəbul edib. Azərbaycan 
lideri qəbuldakı çıxışında bildirib: “Ölkəmiz üçün bu 
çətin bir dövrdə Sizin gəlişiniz xüsusi məna daşıyır. Bu, 
bir daha Türkiyənin Azərbaycana göstərdiyi qardaşlıq 
münasibətinin təzahürüdür, həmrəyliyin təzahürüdür. 
Biz bu hadisələr baş verəndən dərhal sonra Türkiyənin 
dəstəyini hiss etdik, bu gün də hiss edirik. Əziz qarda-
şım, hörmətli Prezident çox müsbət və çox dəqiq açıq-
lamalar vermişdir. Bu açıqlamalar Azərbaycan xalqını 
çox məmnun etdi, bütün dünyaya göstərdi ki, Türkiyə–
Azərbaycan birliyi sarsılmazdır və ağır günlərdə biz bir-
birimizin yanındayıq…”; 

 9 Prezident İlham Əliyev Dövlət Sərhəd Xidmətinin 
rəisi (DSX), general-polkovnik Elçin Quliyevi Xudafərin 
körpüsündə Azərbaycan bayrağının qaldırılması və 
DSX-nin iştirakı ilə bir neçə yaşayış məntəqəsinin azad 
edilməsi münasibətilə təbrik edib və təbriklərinin bütün 
şəxsi heyətə çatdırılmasını tapşırıb.;

 9 Azərbaycan Müdafiə Nazirliyi məlumat yayıb: 
“Oktyabrın 18-də gün ərzində və 19-na keçən gecə 
cəbhənin Ağdərə–Ağdam, Füzuli–Hadrut–Cəbrayıl 
istiqamətlərində, eləcə də Araz çayı boyu müqavimət 
göstərməyə cəhd göstərən düşmənə qarşı dö-
yüş əməliyyatları davam edib. Düşmən tərəfindən 
bölmələrimizin müdafiə mövqeləri atıcı silahlar, minaa-
tanlar və toplardan atəşə tutulub.

 9 Azərbaycan Ordusu tərəfindən həyata 
keçirilən fəaliyyətlər nəticəsində cəbhənin müxtəlif 
istiqamətlərində düşmənin canlı qüvvəsi, 2 ədəd T-72 
tankı, 2 ədəd BM-21 “Qrad” YARS, 1 ədəd D-30 və 1 
ədəd D-20 haubitsa topları və 11 ədəd avtomobil texni-
kası məhv edilib.

 9 Hazırda qoşunlarımız bütün cəbhə boyu əməliyyat 
şəraitinə nəzarət edir.”; 

 9  Azərbaycan Respublikasının Baş Prokurorlu-
ğu Ermənistanın təxribatları nəticəsində sentyabrın 
 27-dən oktyabrın 19-u saat 15:00-dək dinc əhaliyə qarşı 
törədilmiş cinayətlərin statistikasını təqdim edib.

 9 Baş Prokurorluğun mətbuat xidmətindən bil-
dirilib ki, Ermənistan silahlı qüvvələrinin yaşayış 
məntəqələrimizi ağır artilleriya qurğularından və ra-
ket sistemlərindən atəşə tutması nəticəsində mülki 
şəxslərdən 61 nəfər həlak olub, 282 nəfər isə xəsarət 
alıb. Həmçinin Ermənistan ordusunun intensiv ağır artil-
leriya və raket atəşi nəticəsində 1846 ev, 90 çoxmənzilli 
yaşayış binası və 341 mülki obyekt yararsız vəziyyətə 
düşüb.

 9 Qeyd edək ki, rəşadətli Azərbaycan Ordusunun 
sarsıdıcı cavab zərbələri qarşısında sürətlə geri çəkilən 
düşmən beynəlxalq hüququn norma və prinsiplərini, 
1949-cu il tarixli Cenevrə konvensiyaları və onların 
Əlavə protokollarını, BMT-nin Təhlükəsizlik Şurası-
nın qərar və qətnamələrini kobud şəkildə pozaraq, 
Azərbaycanın dinc əhalisini qəsdən hədəfə almaqla 
döyüş əməliyyatlarının aparıldığı bölgədən uzaqda 
yerləşən Azərbaycan şəhərlərini və əhalinin sıx yaşadı-
ğı məntəqələri intensiv atəşə tutur.

“Xalq qəzeti”

Vətən savaşının iyirmi dördüncü günü

Admin
Машинописный текст
                                  Xalq qəzeti .- 2022.- 19 oktyabr.

Admin
Машинописный текст




